ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ

<<---->> <<------------>> 2011 թվականի N ----  -Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ  11-Ի ԹԻՎ 319-Ա ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Ղեկավարվելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի պահանջներով` Հայաստանի Հանրապետության կառավարությունը 
ո ր ո շ ու մ  է.
1. Հայաստանի Հանրապետության կառավարության 2004 թվականի մարտի 11-ի <<Պետական գույքը մասնավորեցնելու մասին>> N 319-Ա որոշման մեջ կատարել հետևյալ լրացումը և փոփոխությունը. `

1) որոշման 5-րդ կետի` 
ա. <<ա>> ենթակետի 5-րդ պարբերությունը շարադրել հետևյալ խմբագրությամբ.

<<մինչև 2014 թվականը <<Դվին>> հյուրանոցային համալիրը վերակառուցելու, արդիականացնելու և ժամանակակից չափանիշներին համապատասխանեցնելու նպատակով կատարել մինչև 30.0 մլն ԱՄՆ դոլարին համարժեք դրամի չափով, սակայն ոչ պակաս 10.0 մլն ԱՄՆ դոլարին համարժեք դրամի չափով ներդրում, այդ թվում` 2011 թվականի ընթացքում` 2.6 մլն ԱՄՆ դոլարին, 2012 թվականի ընթացքում` 7.0 մլն ԱՄՆ դոլարին, 2013 թվականի ընթացքում` 4.0 մլն ԱՄՆ դոլարին համարժեք դրամի չափով ներդրում:>>
բ. <<ա>> ենթակետը լրացնել նոր պարբերություններով. 
<< Սահմանված ժամկետում պայմանագրով նախատեսված ներդրումը չկատարելու կամ մինչև 50 տոկոս կատարելու դեպքում գնորդը պարտավոր է 3 ամսվա ընթացքում կատարել տվյալ ժամանակահատվածի համար նախատեսված, բայց չկատարած ներդրումներն ամբողջությամբ` միաժամանակ Հայաստանի Հանրապետության պետական բյուջե վճարելով տուգանք` չկատարված ներդրումների գումարի 10 տոկոսի չափով:

Սահմանված ժամկետում պայմանագրով նախատեսված ներդրումը 50 կամ ավելի տոկոսով կատարելու, բայց ամբողջությամբ չկատարելու դեպքում գնորդը պարտավոր է Հայստանի Հանրապետության պետական բյուջե վճարել տուգանք` չկատարած ներդրումների գումարի 10 տոկոսի չափով:


Սահմանված ժամկետում` մինչև 2014 թվականը, գնորդի կողմից պարտավորություններն ամբողջ ծավալով չկատարելու դեպքում ՀՀ կառավարությանն առընթեր պետական գույքի կառավարման վարչության պետը ՀՀ օրենսդրությամբ սահմանված կարգով դիմում է դատարան սույն որոշմամբ գնորդին վաճառված գույքի նկատմամբ բռնագանձում տարածելու նպատակով:

Պայմանգիրը լուծվելու կամ բռնագանձում կիրառվելու դեպքում վճարված և ներդրված գումարները ենթակա չեն վերադարձման>>:
2. ՀՀ կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո մեկամսյա ժամկետում մասնավորեցման պայմանագրում կատարել սույն որոշման 1-ին կետից բխող համապատասխան փոփոխությունները: 
ՏԵՂԵԿԱՆՔ – ՀԻՄՆԱՎՈՐՈՒՄ

<< Հայաստանի Հանրապետության կառավարության 2004 թվականի մարտի 11-ի N 319-Ա որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման անհրաժեշտության մասին


ՀՀ կառավարության 11.03.2004թ. թիվ 319-Ա որոշման /այսուհետ` Որոշում/ համաձայն <<Դվին>> հյուրանոցային համալիր>> ՓԲԸ-ի /այսուհետ` Ընկերություն/ 100 տոկոս պետական սեփականություն հանդիսացող բաժնետոմսերն ուղղակի վաճառքի ձևով մասնավորեցվել են <<Կովկասյան կոմունիկացիոն խումբ>> ՓԲԸ-ին, որի հետ 14.05.2004թ.-ին կնքվել է Ընկերության բաժնետոմսերի մասնավորեցման թիվ 686-Ու պայմանագիրը:  Նշված պայմանագրով և 04.02.2010թ.-ին կնքված` մասնավորեցման թիվ 686-Ու պայմանագրի փոփոխությամբ /հիմք` ՀՀ կառավարության 26.06.2009թ. թիվ 726-Ա որոշում/, <<Սի Սի Ջի Կովկասյան կոմունիկացիոն խումբ>> ՍՊ ընկերությունը /այսուհետ` գնորդ/ պարտավորվել է մինչև 2012 թվականը  <<Դվին>> հյուրանոցային համալիրը վերակառուցելու, արդիականացնելու և ժամանակակից չափանիշներին համապատասխանեցնելու նպատակով կատարել մինչև 30.0 մլն ԱՄՆ-ի դոլարին համարժեք դրամի չափով, սակայն ոչ պակաս 10.0 մլն ԱՄՆ դոլարին համարժեք դրամի չափով ներդրում, այդ թվում` 2009 թվականի ընթացքում` 2.6 մլն ԱՄՆ-ի դոլարին, 2010 թվականի ընթացքում` 7.0 մլն ԱՄՆ-ի դոլարին, 2011 թվականի ընթացքում` 4.0 մլն ԱՄՆ-ի դոլարին համարժեք դրամի չափով ներդրում: Գնորդի կողմից 2009 թվականի ներդրումային պարտավորությունները չեն կատարվել:


ՀՀ վարչապետի 16.06.2010թ., 09.07.2010թ., 03.08.2010թ., 26.08.2010թ., 14.09.2010 թվականի թիվ 03/23.4/7134-10. 02/23.4/8029-10, 02/23.4/9062-10, 02/23.11/10212-10, 02/23.4/11002-10 հանձնարարականների կատարումն ապահովելու համար ՀՀ ԿԱ պետական գույքի կառավարման վարչությունը /այսուհետ` Վարչություն/ 23.06.2010թ., 09.08.2010թ., 07.09.2010թ., համապատասխանաբար թիվ Ե7-2372, Ե1-2983, Ե1-3301 գրություններով դիմել է գնորդին, որպեսզի վարչություն ներկայացնի <<Դվին>> հյուրանոցային համալիրի կառուցապատման հստակ ժամանակացույց և <<Դվին>> հյուրանոցային համալիրի վերակառուցման արդիականացման և ժամանակակից ցուցանիշներին համապատասխանեցման նպատակով ներդրումների ավելացման առաջարկություններ: 

Ի պատասխան Վարչության վերը նշված գրությունների` 13.07.2010թ. և 28.09.2010թ. Վարչություն են մուտքագրվել <<Սի Սի Ջի Կովկասյան Կոմունիկացիոն խումբ>> ՍՊԸ-ի լիազորված անձ Տ. Սայադյանի գրությունները, որոնցով նա հայտնել է, որ <<Դվին>> հյուրանոցի կառուցապատման համար պահանջվող աշխատանքային նախագծային փաստաթղթերի մշակման ժամանակահատվածը և համաձայնեցման ներկայացման ժամկետը հնարավոր կլինի պատշաճ ներկայացնել միայն բիզնես-պլանների նախապատրաստումից, շինարարական կազմակերպության ընտրությունից և համապատասխան նախագծա-նախահաշվային  փաստաթղթերի փաթեթների հաստատումից հետո. ինչը ժամանակատար աշխատանք է: Իսկ երկրորդ գրությամբ հայտնել է, որ ընկերության կողմից ընդունելի են բոլոր առաջադրվող պայմանները. ներդրումները կսկսվեն մինչև 2011թ.-ի մարտ ամիսը և վերջնական կիրականացվեն 2013 թվականին և հավելել, որ ներդրումների չափերը փոփոխություն չեն կրելու: 


Ելնելով վերոգրյալից` առաջարկվում է << ՀՀ կառավարության 2004 թվականի մարտի 11-ի N 319-Ա որոշման մեջ փոփոխություն կատարելու մասին>> ՀՀ կառավարության որոշման նախագիծը:

Տ Ե Ղ Ե Կ Ա Ն Ք

<<Հայաստանի Հանրապետության կառավարության 2004 թվականի մարտի 11-ի թիվ 319-Ա որոշման մեջ փոփոխություն կատարելու մասին>> ՀՀ կառավարության որոշման նախագծի վերաբերյալ պետական կառավարման շահագրգիռ մարմիններից ստացված դիտողությունների և առաջարկությունների վերաբերյալ

	Առարկության, առաջարկության հեղինակը 
	Առարկության, առաջարկու-թյան ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխու-թյունները

	ՀՀ ֆինանսների նախարարություն
	03.12.10թ.,

թիվ 1/9.6/9695-10
	Դիտողություններ և առաջարկություններ չկան:
	-
	-

	ՀՀ արդարադատության նախարարություն
	16.12.2010թ. 

թիվ 5052-10
	Դիտողություններ և առաջարկություններ չկան
	-
	-

